Выль образеца 55 школа пиысь 3-ыс, кутшӧмъясӧс пыртасны таво уджӧ Россияын, восьтас ассьыс ӧдзӧсъяссӧ Коми Республикаын

Та йылысь висьталіс Коми Республикаса Юралысьӧс вежысь Тамара Николаева 2014-2015 велӧдчан во заводитчигкежлӧ велӧдан системалӧн дасьлун кузя видеоконференциялӧн помшуӧмъяс серти, кӧні участвуйтіс Россия Федерациялӧн Веськӧдлан котырса веськӧдлысь Дмитрий Медведев. 

«Республикаын выль велӧдчан во кежлӧ помаласны стрӧитны куим выль ӧнія школа: Мылдін районса Якша посёлокын 180 места вылӧ школабердса интернатӧн 20 места вылӧ, Кулӧмдін районса Немдін сиктын 198 места вылӧ да Сосногорск районса Керки посёлокын 20 места вылӧ», - пасйис Т. Николаева.

Коми Республикаса Юралысьӧс вежысь сідзжӧ тӧдчӧдіс, мый выль велӧдчан во кежлӧ дасьӧсь дінмуса став 849 велӧдан учреждение: 73 школа, челядьӧс 392 видзанін, челядьлы содтӧд тӧдӧмлун сетан 58 организация, Коми Республикаса шӧр тшупӧда уджсикасӧ велӧдан 25 канму учреждение да вылыс тшупӧда уджсикасӧ велӧдан ӧти учреждение. 2014 вося кӧч тӧлысь 1 лунӧ школаясын кутасны велӧдчыны 96,5 сюрс кага - 2013-2014 велӧдчан во серти 500 кага вылӧ унджык. Нӧшта 58 сюрс кага мунасны челядьӧс видзанінӧ, мый 2013 во серти 1600 вылӧ унджык. 
